
         Na osnovu člana 18. Statuta Ljekarske komore ZE-DO kantona, 

Skupština Ljekarske komore Ze-do kantona, na sjednici održanoj dana 07.02.2004.god., 

donijela je Izmjene i dopune Pravilnika o registru članova Komore Ze-do kantona 

i utvrdila njegov prečišćeni tekst.

                Prečišćeni tekst Pravilnika o registru članova Komore Ze-do kantona obuhvaća Pravilnik o registru članova Komore Ze-do kantona donijet na Osnivačkoj skupštini, održanoj dana 29.04.1999.godine i Izmjene i dopune Pravilnika o registru članova Komore Ze-do kantona, donesene na sjednici Skupštine održanoj dana 07.02.2004.god.


P R A V I L N I K  

O  R E G I S T R U   Č L A N O V A  K O M O R E 


(Prečišćeni tekst)

Član 1.


Ovim Pravilnikom uređuje se vođenje i sadržaj Registra članova Komore.

Član 2.


Član Komore se postaje podnošenjem pismenog zahtjeva Predsjedniku Komore uz koji se prilaže diploma o sticanju zvanja doktora medicine ili doktora stomatologije, uvjerenje o položenom stručnom ispitu i dokaz o uplati upisnine.

Član 3.


Upis u Registar se obavlja na registarskom ulošku i sadrži slijedeće:

· ime i prezime,

· ime oca i majke,

· djevojačko prezime,

· JMBG,

· datum i mjesto rođenja,

· adresa stana,

· državljanstvo,

· podatke o zaposlenju,

· naziv poslodavca i sjedište, ili naziv i adresa privatne ordinacije,

· registarski broj ljekara,

· podatke o diplomiranju: mjesto i datum diplomiranja i broj diplome,

· datum polaganja državnog ispita,

· datum polaganja specijalističkog ispita, granu specijalizacije i uže specijalizacije,

· datum stjecanja primarijata,

· podatke o znanstvenom stupnju,

· članstvo u domaćim i inozemnim ljekarskim udruženjima


Doktor medicine  i doktor stomatologije obavezan je ispuniti Evidencijski list člana, koji je sastavni dio registarskog uloška, te podnijeti dokaze o navodima iz Evidencijskog lista.

Član 4.


Predsjednik Komore donosi rješenje o upisu u Registar u roku od 15 dana od dana prijema zahtjeva.

Član 5.


Doktora medicine ili doktora  stomatologije koji ne dostavi sve potrebne podatke i dokaze za upis u Registar, Komora će pozvati da u primjerenom roku iste dopuni.

Član 6.


Nakon upisa u Registar član Komore dobija člansku kartu.


Članska karta izdaje se na period od 5 godina.


Izvršni odbor donosi odluku o obliku, sadržaju i načinu korištenja članske karte.

Član 7.


Član Komore dužan je obavijestiti Komoru o svakoj promjeni podataka iz Čl.3 ovog Pravilnika u roku od 30 dana od dana nastale promjene.

Član 8.


Ispis iz Registra člana Komore obavlja se u slučaju prestanka članstva u Komori i donošenja rješenja o brisanju člana iz Registra Komore.

Član 9.


Uz podatke iz čl.3 ovog Pravilnika u registarski uložak se upisuju i sljedeći podaci:  datum upisa u Registar, datum ispisa iz Registra, datum izdavanja odobrenja za samostalan rad, datum obnavljanja odobrenja za samostalan rad, datum oduzimanja odobrenja za samostalan rad, datum promjene podataka, podaci o postupcima i odlukama Suda Komore, podaci o pravomoćnim presudama sudova u vezi članstva u Komori.


Uz registarski uložak iz čl.3. ovog Pravilnika Komora može voditi i pomoćne registarske uloške.

Član 10.


Podaci iz Registra mogu se koristiti samo za potrebe Komore i drugih organa određenih zakonom.


Komisija za registar članstva i za izdavanje, obnavljanje i oduzimanje odobrenja-licenci za samostalan rad će voditi Registar, a podaci iz Registra mogu se koristiti samo uz odobrenje Predsjednika Komore.


Predsjednik Komore nadzirat će način prikupljanja, obrađivanja i korištenja podataka iz Registra.


Predsjednik Komore može ovlastiti i drugu osobu da uz njega obavlja poslove iz prethodnog stava.

Član 11.


Ovaj Pravilnik stupa na snagu danom donošenja  odluke Skupštine Komore od 07.02.2004.godine.



















          Predsjednik Ljekarske komore

                                                                                                Ze-do kantona

Broj: 01/1 - 412         





                               ______________________________

Zenica,   07.02.2004.god.                                                   Drljević dr Harun









